
 

 

 

ᑐᓴᒐᒃᓴᖅ  

ᓴᖅᑭᑕᐅᑲᐅᑎᒋᔭᕆᐊᓕᒃ 

ᖁᕝᕙᕆᐊᖅᓯᓂᖅ ᐅᖃᐅᓯᑦᑎᓐᓂᒃ ᑐᖅᖢᕋᐅᓯᑎᒍᑦ / Ilaruhiriigut 

ᐃᖃᓗᐃᑦ, ᓄᓇᕗᑦ (ᕖᕝᕗᐊᕆ 16, 2015) – ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ, ᓄᓇᕗᒻᒥ ᐊᕐᕌᒍᑕᒫᖅ 

ᖁᕕᐊᓲᑎᖃᕐᓂᖅ ᐃᓄᐃᑦ ᐱᖅᑯᓯᖓᓂᒃ ᐅᖃᐅᓯᖓᓂᒡᓗ, ᕖᕝᕗᐊᕆ 16-ᒥᑦ 27-ᒧᑦ, 2015.   

“ᐱᔾᔪᑎᒋᔭᖓ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᐅᑉ ᖁᕕᐊᓲᑎᖃᕈᒪᓪᓗᑎᒃ ᓴᙱᒃᑎᒋᐊᖁᓪᓗᒍᓗ ᐃᓄᒃᑑᕐᓂᐅᕙᒃᑐᖅ 

ᓇᒥᓕᒫᖅ ᐃᓅᓯᑦᑎᓐᓂᒃ,” ᐅᖃᖅᑐᖅ ᒪᓕᒐᓕᐅᖅᑎ ᔪᐊᔾᔨ ᑯᒃᓱᒃ, ᒥᓂᔅᑕ ᐅᖃᐅᓯᕐᓄᑦ. “ᑕᒪᑐᒪᓂ ᐊᕐᕌᒎᔪᖅ 

ᑐᖅᖢᕋᐅᓯᓕᕆᕗᑦ /Ilaruhiriigut, ᑐᕌᖓᓪᓗᓂ ᑐᖅᖢᕋᐅᓯᑐᖃᕐᓄᑦ ᑕᐃᖃᑦᑕᐅᑎᓕᕌᖓᑕ. ᑖᓐᓇ 

ᑐᖅᖢᕋᐅᓯᓕᕆᓂᖅ ᓂᕈᐊᕆᔭᐅᓚᐅᖅᑐᖅ ᑕᑯᒃᓴᐅᖁᓪᓗᒍ ᖃᐅᑕᒫᖅ ᑲᑎᙵᓂᕆᔭᐅᔪᑦ ᐅᖃᐅᓯᕐᒥᑦ, ᐃᓚᒌᓂᑦ, 

ᐃᓕᖅᑯᓯᒥᒡᓗ.”  

ᑕᒪᑐᒪᓂ ᐊᕐᕌᒎᔪᒥ, ᐃᓕᖅᑯᓯᓕᕆᔨᒃᑯᑦ ᑐᓐᓂᖅᓴᐃᓚᐅᖅᑐᑦ ᐃᓄᒃᑐᑦ ᐅᖃᓕᒫᒐᒃᓴᓂᑦ ᐃᓕᓐᓂᐊᕐᕕᖕᓄᑦ, 

ᐸᐃᕆᕝᕕᖕᓄᑦ, ᐅᖃᓕᒫᒐᖃᕐᕕᖕᓄᓪᓗ ᓄᓇᕗᒻᒥ. ᓇᒃᓯᐅᑎᔭᐅᔪᑦ ᐃᓗᓕᖃᖅᐳᑦ ᐅᖃᓕᒫᒐᕐᓂᑦ, ᐊᔾᔨᙳᐊᓂᑦ, 

ᐊᑭᓐᓇᕐᒥᐅᓂᑦ, ᑐᑭᓯᒋᐊᕈᑎᓂᒡᓗ 2015-ᒥᑦ ᖃᓄᐃᓕᐅᕈᑕᐅᔪᒥ.  

ᒥᓂᔅᑕ ᐅᖃᐅᓯᕐᓄᑦ, ᔪᐊᔾᔨ ᑯᒃᓱᒃ ᓄᓇᕗᒻᒥᓗ ᐅᖃᐅᓯᕐᓄᑦ ᑲᒥᓯᓇ, ᓵᓐᑐᕋ ᐃᓅᑎᖅ ᐅᖃᖅᑎᐅᖃᑕᐅᓂᐊᖅᑐᑦ 

ᐃᓅᒐᑦᑕᒥ, ᐅᓪᓗᑦ ᐱᖓᓱᓄᑦ ᑲᑎᒪᓂᐅᓂᐊᖅᑐᖅ ᐃᖃᓗᖕᓂ ᕖᕝᕗᐊᕆ 24-ᒥᑦ 26-ᒧᑦ, 2015, ᑲᑎᒪᖃᑎᖃᕐᓗᑎᒃ 

ᓄᓇᕗᑦ ᑐᙵᕕᒃᑯᓐᓂ ᐃᓄᐃᓪᓗ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ. ᐃᓚᐅᖃᑕᐅᔪᑦ ᐅᖃᐅᓯᖃᕐᓂᐊᖅᑐᑦ ᖃᓄᖅ 

ᑲᑎᙵᓂᖏᓐᓂᑦ ᐃᓕᖅᑯᓯᖅ, ᐃᓕᑕᕆᔭᐅᓯᒪᔪᖅ, ᒫᓐᓇᐅᔪᕐᓗ ᐅᖃᐅᓯᕐᒧᑦ ᖃᓄᐃᔾᔪᑕᐅᔪᑦ.  

ᐃᓕᖅᑯᓯᓕᕆᔨᒃᑯᑦ ᕿᒥᕈᑕᐅᕋᑖᖅᑐᖅ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒥᑦ, ᐃᑲᔪᖅᑕᐅᓪᓗᑎᒃ 

ᐅᖃᐅᓯᓕᕆᔨᐅᖃᑎᖏᓐᓂᒃ, ᐃᓚᐅᓪᓗᓂ ᐅᖃᐅᓯᕐᓄᑦ ᑲᒥᓯᓇ ᐊᒻᒪᓗ ᓄᓇᕗᑦ ᑐᙵᕕᒃᑯᑦ. ᐃᓕᖅᑯᓯᓕᕆᔨᒃᑯᑦ 

ᐱᓕᕆᖃᑎᖃᕐᓂᐊᖅᑐᑦ ᑲᑐᔾᔨᖃᑎᒋᕙᒃᑕᒥᖕᓂᑦ ᐱᐅᓯᒋᐊᕋᓱᐊᕐᓗᒍᑦ ᐊᖏᒡᓕᒋᐊᕋᓱᐊᕐᓗᒍᓗ ᐱᓕᕆᐊᖑᔪᖅ 

ᐊᕐᕌᒎᓂᐊᖅᑐᓄᑦ. 

ᐃᓕᖅᑯᓯᓕᕆᔨᒃᑯᑦ ᓄᓇᕗᒻᒥᐅᓕᒫᓂᑦ ᐃᓚᐅᖁᔨᕗᑦ ᑕᒪᑐᒪᓂ ᐊᕐᕌᒎᔪᒥ ᖁᕕᐊᓲᑎᒋᔭᐅᔪᒥᑦ ᐅᖃᓪᓚᖕᓂᒃᑯᑦ, 

ᐃᓕᓴᐃᓂᒃᑯᑦ, ᐃᓕᓐᓂᐊᕐᓂᒃᑯᓪᓗ ᐃᓄᒃᑐᑦ, ᐃᓕᖅᑯᓯᑐᖃᓕᕆᓗᑎᒡᓗ ᐊᖏᕐᕋᒥᑦ ᓄᓇᓕᑦᑎᓐᓂᓗ, ᐱᖃᓯᐅᑎᓗᓂ 

ᐃᖅᑲᓇᐃᔭᕐᕖᑦ ᐃᓕᓐᓂᐊᕐᕖᓪᓗ.  

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᕆᑕᐅᔭᒃᑯᑦ ᑕᑯᓗᒍ www.ch.gov.nu.ca. 

http://www.ch.gov.nu.ca/


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᑐᓴᒐᒃᓴᒧᑦ ᖃᐅᔨᒋᐊᕐᕕᒃ:  

ᐃᓕᓴᐱ ᐊᓚᒃᑲᕆᐊᓚᒃ ᕌᐳᑦᔅ 

ᑐᓴᐅᒪᖃᑦᑕᐅᑎᔪᓕᕆᔨ 

ᐃᓕᖅᑯᓯᓕᕆᔨᒃᑯᑦ 

867-975-5543  

eroberts@gov.nu.ca  

